
IMKONIYATI CHEKLANGAN BOLALARNI  UMUMTA’LIM MAKTABLARIDA  O’QITISHNING IMKONIYATLARI
Zamonaviy fan, texnika va texnologiyalarni rivojlantirish asosida kadrlar tayyorlashning takomillashgan tizimini yaratish mamlakatni taraqqiy ettirishning eng muhim sharti hisoblanadi. Tizimning amal qilishi kadrlarning istiqbolga mo`ljallangan vazifalarni hisobga olish va hal etish qobiliyatiga, yuksak umumiy va kasbiy madaniyatiga ijodiy va ijtimoiy faollikka, ijtimoiy-siyosiy hayotda mustaqil ravishda yo`nalish ola bilish mahoratiga ega bo`lgan yangi avlodni shakllantirishni ta’minlaydi.

O’zbekiston mustaqillikka erishganidan so’ng, barcha sohalarda bo’lgani kabi, bolalarni ijtimoiy himoyalash tizimida ham chuqur islohotlar va o’zgarishlar sodir bo’ldi.

O’zbekistonning huquqiy davlat sifatida rivojlanishi jarayonida Prezidentimiz har bir fuqaroning manfaatini himoyalashda uning jinsi, millati, irqi, yoshidan qat’i nazar qonun ustuvorligini taminlashni asosiy omil sifatida   belgilaganlar.

Bugun yurtimizdagi har bir bolaga davlatimizning barcha haq-huquqlaridan to’liq foydalanadigan fuqarosi sifatida qaralishini takidlab o’tishimiz lozim. Xalq talimi vazirligi tomonidan bajarilayotgan islohotlarga davlat tomonidan ratifikasiya qilingan «Bola huquqlari to’g’risidagi Konvensiya» tamoyillari asos qilib olingan. Bu:

- kamsitmaslik masalalari

- yashash va rivojlanish

- bolaning shaxsiy manfaati

- bolaning dunyoqarashi  kabi jihatlarni o’z ichiga qamrab oladi.

Mazkur tamoyillarni amalda qo’llash jarayonida bu vazifaning oson emasligi bilinadi. Bu borada quyidagilarni misol tariqasida keltirish mumkin:

Masalan, internat muassasalarida tarbiyalanayotgan bolalarning ko’pchiligini nogiron bolalar tashkil etadi. Xalqaro tashkilotlarning tavsiyanomalarida deinstitusiyalashda inklyuziv metodni asosiy usul sifatida tatbiq qilish kerak deyilgan. Xo’sh, kar o’quvchining uyidan uzoqda   o’qitilishi   uning   konvensiyadagi   haq-huquqlarini buzadi, deyish mumkinmi? Biz «ha» deb javob beramiz.  Chunki bolani «kamsitmaslik» tamoyili va oilasi  bilan yashash huquqidan mahrum etayapmiz.
Agar bolani   uyiga yaqin joylashgan qishloq umumtalim maktabida 35 nafar o’quvchi talim olayotgan sinfda o’qishga qoldirsak  bunda uning «shaxsiy manfaatlari» tamoyilini buzgan  bo’lamiz. Bola bu yerda o’ziga yetarli etiborni ololmaydi. Maktabda defektologlarning yo’qligi uchun o’quvchi maxsus muassasadagidek talim ololmaydi, oqibatda rivojlanishda orqada qoladi va kasb egallashga tayyorlana olmaydi.  Bundan tashqari, bu o’rinda bolaning «Shaxsiy fikri» tamoyili buziladi. Demak, har bir bolaning o’z oilasida yashash va bolalar qatorida sifatli bilim olish haq - huquqlarini ta’minlash asosiy maqsadlarimizdan biridir. 
Bolalarni ijtimoiy himoyalash yo’lida olib borilayotgan ishlarning samaradorligini oshirish uchun tatbiq etilayotgan dasturlarning doimiy monitoringini olib borish zarur. Bu yo’nalishda Xalq ta’limi vazirligi tomonidan ham muhim ishlar amalga oshirilmokda. Xususan, himoyaga muhtoj bolalar guruhlarini ijtimoiy himoyalash monitoringini olib borish uchun tashkilotlararo ma’lumotlar tuzilib, viloyat, shahar, tuman xalq ta’limi, sorliqni saqlash hamda mehnat va aholini ijtimoiy muhofaza qilish bo’limlari ishtirokida har bir nogiron bola bo’yicha ma’lumotlar banki tuzilgan. Shuningdeq monitoring natijalari uzluksiz ta’lim tizimidagi ta’lim-tarbiyaviy va tibbiy xizmatni 6aholash, xato quyilgan tashhisni aniqlash, tibbiy-psixologik-pedagogik komissiyalarning ish unumdorligini oshirish bo’yicha tadbirlar ishlab chiqish uchun turtki bo’ladi.

Imkoniyati cheklangan bolalarning ta’lim olishida nihoyatda yuqori e’tiborni talab qiluvchi umuta’lim tizimining sohasi hisoblansa, imkoniyati cheklangan bolalar esa jamiyatning ijtimoiy qatlamidir, chunki ularning ko’pchiligi kam ta’minlangan oilalarda voyaga yetganlar
Mutaxasislarning olib borgan kuzatishlari shuni ko’rsatadiki, maxsus yordamga muxtoj bolalarni  umumta’lim  sharoitida  o’qitishni tashkillashtirish quyidagi imkoniyatni beradi:
- Inklyuziv  ta’limni  rivojlantirish  uchun  umumiy  ta’lim  tizimiga  tarkibiy  o’zgartirishlar  kiritiladi;
- O’qituvchi-defektologlar,  ota-onalar  va  boshqa  mutaxassislar  bilan  hamkorlikda ishlashni yo’lga qo’yiladi;
- Imkoniyati cheklangan bolaning shaxsiy xususiyatlariga ko’ra yakka tartibda korreksion metod va moslashtirilgan o’quv reja, dasturlar va boshqa omillardan foydalanib, atrofdagi jamoatchilik bilan birgalikda o’qitishning turli shakllarini tashkil qilinadi;

- Barcha bolalar bilan bir xil sharoitda o’qishlari va kamol topishlari imkoniyat  tug’ladi;
-  Maktab inshoatlarning  maxsus  yordamga  muhtoj  bolalar  uchun  moslashtiriladi.
Demak, Inklyuziv ta’lim, nogironlikka ega bolalar oilada yashash imkoniga ega bo`lishi, mahallasi va qarindosh-urug’lari davrasida bo`lishga imkon berishini tushunib yetishlari,o`zlarining sog`lom tengdoshlari qatorida o`ynay olishi, maktablarga borishi; kino, teatrlarda bo’lishi, sport va ijod bilan shugullanishi nazarda  tutiladi. Mana shu g`oyani ular ongiga singdirish muhim vazifalardandir.

